[bookmark: _GoBack]Møtereferat FAU Erfjord skule 27.08.20 
Desse møtte 1. kl.- Veronica Hansen, 2.kl Lene Erfjord (vara), 3.kl.Kjellaug Marie Vassbø, 4. kl. -Solfrid S. Natland, 5. kl. -Bente Tednes Gjil, 6. kl. -Marita Lovra, 7.kl.- Elisabeth Roalkvam Bog, og rektor, Bjarte Steindal.

FAU konstituerte seg slik;
Leiar: Bente, Nestleiar; Kjellaug Marie, Sekretær; Solfrid S. Natland
Representantar til Samarbeidsutvalet : Bente og Elisabeth.
Representantar til Kommunalt FAU: Bente og Kjellaug Marie.

Saker:
-  Riksveg 13 – Rasfarleg skuleveg. Er det mulig med alternativ kjøreveg (om Gullingen), evt.      kan symjeopplæringa vere i sjøen?  Her sa rektor at dette ikkje er aktuelt. FAU i Erfjord skal skrive eit ope brev som sendes til politikarar, avis og Statens Vegvesen. 
- Kvotering i FAU – bør vere begge kjønn. Dette har ikkje vore ei utfording tidlegare, men er kanskje eit spesielt år akkurat i år.
- Læringsbretta - Er det mulig å redusere tilgangen på internett ved å legge på filter? Ein misser ein del av søkemulighetene ved bruk av filter. Innspel ut til klassane og til kommunalt FAU. Bør læringsbretta bli att på skulen i helger? Dette er noko me må diskutere klassevis.
- Det psykososiale miljøet – Det kom spørsmål frå samtlige av klasserepresentantane om det psykososiale miljøet på skulen, og oppfordring om å informere FAU på ein betre måte dersom elevar ikkje har det greitt på skulen. Spørsmål om korleis skulen skal jobba framover for å sikra at alle elevane har det bra på skulen. FAU etterlyser betre informasjon rundt dette. Skulen har plan og rutine for det psykososiale miljøet, og skal jobbe systematisk for å sikre at alle elevane kjenner dei har tilhørighet, skape eit godt skulemiljø og førebygge mobbing og krenkelsar. Retten til eit trygt og godt skulemiljø handlar om det fysiske miljøet inne og ute på skulen, skulevegen, og det psykososiale miljøet. 
Dersom føresette er bekymra er det ønskelig at dei melder frå om dette, enten via telefon/sms eller mail, ikkje Transponder. Føresette skal deretter få etterspørsel frå skulen om ein vil ha samarbeid/ein plan for oppfølging. Dette skal gjerast innan ei veke. Vedtak og aktivitetsplan er rektor sitt ansvar. Dersom ein melder inn ein slik sak og ikkje føler seg imøtekommen av kontaktlærer må ein ta det med rektor. Det er viktig at ein blir hørt og blir forstått som foreldre.  Opplæringsloven § 9A – Trygt og godt skulemiljø er viktig.
FAU ønsker at det blir utsendt informasjon om korleis føresette skal gå fram for å melde frå om forhold på det psykososialemiljøet. FAU ønsker også innspel på korleis me som føresette kan vere med å bidra til eit godt psykososialt miljø. Dette skal bli tatt opp på klasseforeldremøtene. FAU ønsker å utfordre klassane om å få til 4 sosiale samlingar klassevis i løpet av skuleåret. 

Rektor informerer:  
· Dei første vekene har fokuset vore på å vere ein god skulevenn – kunne jobbe med alle, skulereglementet og å skape gode rutinar. Det er flott med overgangspersonell frå barnehagen som skal vere med 1.klasse fram til jul.  Klassane er mykje klassevis både i timane og i friminutta. Det gjer at klassekontaktane er tett på også i friminutta. Uteområde er delt og ein rullerer på kven som bruker dei ulike områda. 
· Ny læreplan, det jobbast med innføringa med ny læreplan. Den vektlegg det sosiale og faglege likt. (den gamle var 10 % sosialt og 90 % fag seier rektor).
· Læringspraksisen er også i endring. Fokuset skal ligge i tema, ikkje fag. Det skal vere ein tverrfaglig prosess – elevane skal reflektere, finne ut av korleis dei lærer best og løftas frem.
· Klasseleiing - Skulen skal fram mot jul jobbe aktivt med klasseleiing. Det er knytt opp mot den nye læringsplanen. Lærerane skal tenke tverrfaglig og strukturen skal vere lik – elevane skal ikkje merke forskjell på strukturen på kven som er lærar i klassen. Metodane som nyttast i arbeidet er mellom anna pedagogisk analyse og kollega observasjon. Føresette skal få meir informasjon om den nye læreplanen i løpet av hausten.

· Sosial plan  -Felles for Suldal kommune er det utarbeida ein sosial plan. Denne planen legg nokre føringar for kva skulen skal jobbe med. 
Pulje 5 – Inkluderande skule og barnehagemiljø. Fokuset er på korleis ein kan bli betre. 
BTI - Betre tverrfaglig innsats – Tidlig innsats. Det skal gi kommunen ressursar, kunnskap og verktøy til arbeid for tidleg innsats og tverrfagleg samarbeid i samhandling med barn og unge. Dette omfattar også skulane. På heimesida til kommunen, under oppvekst finn ein informasjon om BTI.

Marit Fjellvang – Ny tilsett lærar. Ho er klassekontakt for 7. klasse. Ho har utdanning innan Cooperativ Learning – Ved bruk av Cooperativ Learning –strukturen sikrar ein eit høgt fagleg utbytte, aktiv deltaking frå alle elevane og det er med på styrking av sosiale og personlege ferdigheiter.
  
Neste møte: onsdag 30.sep. kl. 18.00 -19.30.

Solfrid S. Natland
Sekretær
